
GOUVÈNÈ CUOMO SIYEN LWA POU OGMANTE PENALITE KONT KONTAK FÓSE 

SOU TRANSPÓ PIBLIK  

 
Gouvènè Andrew M. Cuomo jodia te anonse ke li te siyen lwa pou ogmante penalite 
pou kontak fòse sou sistèm transpò piblik New York, fè kalite ofans sa yo vin pini jiska 
yon lane prizon dèyè baro.  
 
"New York gen zewo tolerans pou predatè yo kap chèche itilize bis ki ranpli, metro ak 
tren yo pou komèt krim kòwonpi opòtinite,” Gouvènè Cuomo te deklare. “Yap mete 
men sou moun sila yo kap komèt zak meprizab sa yo, e avèk nouvo lwa sa, yap sibi 
konsekans reyèl.” 
 
Lejislasyon an (S.3203-A / A.4969-B) kouvri tout bis ak tren Eta New York jere ak 
sistèm metro a.  Krim Klas A sa a, pini jiska yon lane nan prizon ak yon amann $1,000, 
ap kouvri yon laj varyete move kondwit seksyèl, sa ki rive souvan pandan lè anbouteyaj 
lè yon viktim pa ka soti nan yon transpòtasyon ki ranpli. Nan tan lontan yo te ka chaje 
ofans sa yo sèlman avèk yon deli Klas B. 
 
Senatè Martin Golden te deklare, “Krim piblik sa yo revòltan, e nou espere ke pwojè 
lwa sa ap fè yon wout long nan bi pou anpeche yo pa rive ankò nan lavni. Tranpò piblik 
se yon resous valab pou moun yo kap viv nan Vil New York, e pou wè li maltrete epi 
pou pasaje yo ap andire abi seksyèl li pa akseptab.   Mwen remèsye Gouvènè Cuomo 
paske li te siyen pwojè lwa sa a.” 
 
Manm Asanble Aravella Simotas te deklare, “Kontak seksyèl fòse sou pasaje yo kap 
itilize transpò piblik vyole non sèlman moun nan men egalman nou tout ki monte metro 
a.  Mwen remèsye Gouvènè Cuomo paske li siyen pwojè lwa sa a epi paske li rekonèt 
ke krim sa yo sou transpò piblik yo patikilyèman flagran paske pasaje yo esansyèlman 
prizonye nan men agresè yo.”  

